
Lierni Apaolaza Urdanpileta
2015. urtean eratu zuten Oaintxe 
in deu! txaranga lasarteoriatarra. 
Hamarkada honetan zehar he-
rriko bizipozaren ikur bihurtu 
da; giro alaiak musikatzeko 
ezinbesteko elementu. Hortaz, 
egindako ibilbidea aitortzeko, 
ospakizun berezia aurrera era-
man zuten hilaren 17an, goizetik 
gauerdira arte: Txaranga Eguna. 
Horren harira, beste lau talde 
gonbidatu zituzten egun osoz 
udalerria musikaz girotzera: 
Joselontxos; eratu berri duten 
Arranopola, bidea ireki zuten 
herritarren lekukoa hartu duten 
gazteek osatua (estreinako ema-
naldia egin zuten festa horretan); 
Mutil Gazteak; eta Kalean. 

Herriko txistularien taldeare-
kin ekin zioten ospakizunari, 
10:30ean. Geroxeago, sorkuntza 
tailer berezia egin zuten: helbu-
rua izan zen herriko haurrek 

instrumentuak egiten ikastea, 
eskuz, horrela txarangak ezagu-
tzeko. Txindatak, tronpetak eta 
marakak egin zituzten. Ordulariak 
eguerdia zela adieraztean, Oain-
txe in deu! Txarangakoei ome-
naldia egin zieten. Lehenengo, 
taldeko kide ugari, euren artean 
taldearen sortzaileak, taulara 
igo eta euren historiaren lauz-
pabost pasadizo kontatu zituzten. 
Horren ondotik, Juan Luis Eiz-
mendi eta Imanol Jimenez zire-
nak gogoratu zituzten, senideei 
oroigarri bana emanda. 

Emanaldiak eta bazkaria
Okendon festari ekin ostean 
talde gonbidatuak egin ziren 
kaleen jabe. Joselontxos izan 
zen aurrenekoa eta orotariko 
estilo eta abestiekin dantzan 
jarri zituzten euren atzetik joan 
ziren herritarrak. Saio horren 
ostean Okendora itzuli eta ber-

tan bazkaldu zuten; 240 lagun 
elkartu ziren eta herriko hiru 
elkarte gastronomikok (Extre-
madura Etxea, Semblante An-
daluz eta Ttakunenea) presta-
tutako paella goxoa jan zuten.

Indarrak berrituta egin zituz-
ten arratsaldeko emanaldiak. 
Aurrena, Oaintxe in deu!, LOZET 
elkarteko buruhandi eta erral-
doiekin. Helmugara iritsita 
Arranopola talde sortu berriak 
hartu zituen lekukoa eta debu-
tatu egin zuten, aurretik bidea 
ireki zutenei eskerrak ematea 
ahaztu gabe, opari eta guzti. 

Eguneko azken bi saioak Mu-
til Gazteak eta Kalean txarangek 
egin zituzten, herrian barrena 
horiek ere. Festa giroa gauerdi-
ra arte luzatu zen. Hemendik 
aurrera maiatzeko larunbat bat 
txaranga doinuekin dantzatzen 
eta abesten pasatzea tradizio 
izango da herrian.

Oaintxe in deu! eta Arranopola: duela hamar urte bidea ireki zutenen urratsak jarraitu dituzte herriko zenbait gaztek. TXINTXARRI

Txaranga doinuz 
betetako eguna
Oaintxe in deu! herriko taldeak hamarkada urratu duela ospatzeko beste lau talde 
gonbidatu ditu eta hankaz gora jarri ditu Lasarte-Oriako kale eta bazterrak, goizetik 
hasi eta gauerdira arte. Lehenengo topaketa hau tradizio bilaka daitekeela ematen du 

Herriko txistularien taldeak esnatu zuen herria, dianarekin. TXINTXARRI

Instrumentuak eskuz egiten ikasi zuten lasarteoriatar ugarik. TXINTXARRI

Juan Luis Eizmendi eta Imanol Jimenez zirenak omendu zituzten. TXINTXARRI

Herritar ugarik jarraitu zituzten txarangak, kaleetan barrena. TXINTXARRI

TXARANGA EGUNEKO ARGAZKI 
GALERIA ETA BIDEO LABURPENA 
IKUSTEKO, ESKANEATU QR HAU 

Txintxarri
Euskara ulertzea eta 16 urte edo 
gehiago izatea dira Euskaraldian 
parte hartzeko baldintzak. Edo-
nola ere, antolatzaileek badaki-
te herritar gaztetxoenek ere 
zeresan itzela dutela euskararen 
biziberritzean, bereziki, erabi-
leran. Hori horrela izanik, La-
sarte-Oriako Euskaraldiaren 
Koordinazio Guneak lanketa 

berezi bat egin du Sasoeta-Zu-
maburu eta Garaikoetxea-Lan-
daberri ikastetxeekin, eta, Ihit-
ten elkarteko kideen laguntzaz, 
bideo benetan ederrak grabatu 
dituzte bi hezkuntza zentro ho-
rietako ikasmaila desberdine-
tako ikasleekin (alboko QR 
kodea eskaneatuta ikusi ahalko 
dituzue ikus-entzunezko horiek 
guztiak).

Adin txikiko haurrak izateak 
ez du esan nahi edozen gairi 
buruz galdetu ezin zaienik. Kon-
trara, askotan, benetako harri-
bitxiak jasotzen ditugu bueltan, 
eta horrela izan da oraingoan 
ere. Marrazki eta ipuin ederrak 
egiteaz gain, gogoeta polit askoak 
egin dituzte Euskaraldiari eta 
batez ere euskarari buruz, hala 
nola "altxor" bat dela edota uler-

tu edo hitz egiten dutenek "izu-
garrizko zortea" dutela. 

Euskaraldia irudikatu eta ma-
rrazteko modu eder hau ariketa 
ezin hobea izan daiteke mugi-
mendu sozialaren laugarren 
aldiaren azken txanpari eusteko; 
gogoratu igandea izango dela 
azken eguna, hilak 25. Hori bai, 
koordinazio gunekoek behin eta 
berriro esan dutenez, 26an ha-
siko da benetako erronka.

Lanketa ugari egin dituzte Sasoeta-Zumaburu eta Garaikoetxea-Landaberriko ikasleek. IHITTEN ELKARTEA

Euskaraldia irudikatu eta 
marraztu dute haurrek
Sasoeta-Zumaburu eta Garaikoetxea-Landaberri ikastetxeetako ikasle gaztetxoekin 
lanketa berezia egin du Lasarte-Oriako Euskaraldiaren Koordinazio Guneak. Euskara 
"altxor" bat dela bezalako gogoetak egin dituzte, baita marrazki eta ipuin ederrak ere

Euskaraldiaren egitarauaren barruan bi film eman dituzte euskaraz 
berriki, horietako bat, han eta hemen oihartzuna izaten ari den 
'Faisaien irla'. Manuel Lekuona Kultur Etxera etorri da Asier 
Urbieta zuzendaria eta emanaldira bertaratu direnekin hitz egin du 
proiekzioa bukatu eta gero.

"Eta zuek, ibaira jauzi egingo zenukete?". Galdera hori egin die 
ikus-entzuleei Faisaien irla filmaren zuzendari Asier Urbietak, lan 
hori eman osteko solasaldiari ekin eta berehala. "Oso 
interesgarria" iruditzen zaio itaun zuzen hori egitea filma ikusi 
berri dutenei, tertulian izan ala ikus-entzunezkoan bertan, izan 
ere, "uneoro" galdetzen baitu hori pelikulan. "Uraren tenperatura 
10 gradukoa da, agian ito egin zaitezke... zure bizitza arriskuan jar 
dezakeen erabakia da. Kontua da hausnartzea ea zer egiten ote 
dugun arazoen aurrean, ea ikusle hutsak izatera mugatzen garen 
ala esku hartzen dugun eta zerbait egiten saiatzen ote garen 
gauzak zertxobait bada ere aldatzeko". 

"Ibaira jauzi egingo zenukete?"

Asier Urbieta zuzendaria, ikus-entzuleekin solasean. TXINTXARRI

IKASTETXEETAKO BIDEOAK

Maddi N.Z.-Iñigo G. Sarobe GASTEIZ
Goizeko 08:30ean egin zuten hi-
tzordua Lasarte-Oriako pentsio-
dunen taldeko kideek Tajamar-en; 
dozena bat lagun agertu ziren 
Gasteizera joateko prest. TXIN-
TXARRI aldizkariko bi kazetarik 
ere, deialdiaren berri ematera 
joatea erabakita, horiekin bat egin, 
eta denek elkarrekin egin zuten 
Atsobakarreko errontodara arte-
ko bidea; bertan itxaron zuten 
Donostiatik zetorren autobusa.

08:45ean agertu zen Gasteizera 
eramango zituen autobusa. Gipuz-
koa 3 deitu zioten antolatzaileek 
(orotara zazpi joan ziren lurral-
detik). Esan bezala, Donostiatik 
abiatu zen hori, eta hiriburuko 
42 pentsionista zekartzan barruan; 
horiek agurtu, eta euren lekua 
hartu zuten lasarteoriatarrek. 
Goizeko lehen orduak izanagatik, 
donostiarrak, lasarteoriatarrak 
bezala, umoretsu agertu ziren. 
Horien taldeko bozeramaile Kar-
los Etxeberriak mikrofonoa eskuan 
hartu, eta autobusera igo berriei 
ongietorria eman zien. Herria 
atzean utzi, eta Goierrira bidea 
hartu zuen gidariak gero. Beasai-

nen egin zuen azken geldialdia; 
bertan batu ziren beste hamalau 
lagun, pentsionista. Horiei ere 
ongietorria eman, eta Etxeberriak 
mikroa hartu zuen berriz. Gastei-
zera iritsi aurretik jakin beharre-
ko ohar guztiak eman zizkien 
autobusean bildutakoei. 

Mokadutxoa eta mobilizazioa
Konturatzerako Gasteizera heldu 
zen Gipuzkoa 3 autobusa, eta be-
rarekin batera gainerako guztiak 
(Gipuzkoakoak eta beste lurral-
detakoak). Bilbao plaza inguruan 
egin zuen geldialdia, eta bidaiariak 
bertan utzi. Mobilizazioari ekin 
aurretik, mokadutxo bat jateko 
tartea izan zuten plaza inguruan 
bildutako pentsiodunek, eta inda-
rrak hartuta manifestazioa anto-
latzen hasi ziren. 

Txistulariak aurrena, eta horien 
atzetik, berriz, zenbat sinadura 
bildu dituzten agertzen zuten hiru 
afixak erakutsi zituzten zenbait 
kidek. Horiei jarraiki, traktore 
handi bat agertu zen eta horrek 
ere izan zuen bere zeregina: sina-
dura kutxa guztiak atoian zama-
tuta eramatea. 

EHPMren pankarta handia gero. 
Hiru lurraldeetako pentsionista 
ordezkariek eutsi zuten ibilbide 
guztian zehar. Horren atzetik eto-
rri ziren Bizkaiko, Arabako eta 
Gipuzkoako pentsionistak, hurre-
nez hurren; lurraldeka antolatuta 
hartu zuten etorbidea. Jende uhol-
dearen amaieran, ordea, zenbait 
erakunde sindikal eta sozialetako 
kideak joan ziren. 

Sinadurak, Eusko Legebiltzarrera
Bilbao Plazatik abiatu zen mobi-
lizazioa, eta Frantzia, Bakea, Pos-
tas kaleak igarota iritsi zen Ama 
Zuriaren plazara. Bertatik Katedral 
Berrirako bidea hartu, eta bertan 
amaitu zen ibilbidea. Hasi eta 
buka, aldarrikapenak ozen egin 
zituzten manifestariek. Mobiliza-
zioa amaierara iristerako, ordea, 
EHPMko zenbait kidek sinadura 
guztiak Eusko Legebiltzarrean 
entregatu zituzten. 145.142 firma 
lortu dituzte guztira, eta horiek 
erregistratzearekin batera, horiek 
lortzeko kanpainak izan duen 
gastua ere erregistratu zuten; 25.000 
eurokoa izan da. Horrez gain, 
prentsaurrekoa ere eman zuten, 

bertan bildutako medioei eginda-
koaren berri emateko. 

Zeregin hori amaitu bitartean, 
Katedral Berrian pilatu zen mo-
bilizazioan parte hartu zuen jende 
olatua. Hor itxaron zituzten par-
lamentura joandako kideak, eta 
horiek lanak amaitutakoan ager-
tu ziren, bertara. Ordezkari batzuk 
mikrofono aurrean jarri, eta adie-
razpen batzuk egin zituzten eki-
menari amaiera eman aurretik. 
Deialdiak "babes historiko eta 
ikusgarria" izan duela nabarmen-
du zuen EHPMko hizlariak. Go-
gorarazi zuen Herri Ekimen Le-
gegilearen alde lau hilabetez 
aritu direla sinadura biltzen. 
Horren bitartez eskatu dute pen-
tsioak gutxienez Espainiako lan-
bide arteko gutxieneko soldatare-
kin parekatzeko; horrek esan nahi 
du gutxieneko pentsio hori 1.184 
eurora igotzea. Gauzak horrela, 
Eusko Jaurlaritzari galdegin dio-
te kopuru horretara iristeko osa-
garria. 

Jarraitzeko asmoz
Proposamena tramitera onartu 
eta Eusko Legebiltzarrean ezta-
baidatua izatea espero du EHPMak. 
Orain, hamabost eguneko epea 
izango du jaurlaritzak eskariaren 
gaineko txostena osatu, eta. ostean, 
gaia Eusko Legebiltzarrean ezta-

baidatzeko onartu edo ez bozkatu 
beharko dute osoko bilkuran. 
EHPMak ez du ezezkorik espero. 

Gasteizeko epaitegi atarian har-
tu zuten Gipuzkoa 3 gisa izenda-
tutako autobusa Donostia, Lasar-
te-Oria eta Beasaingo pentsionis-
tek etxera itzultzeko; goizak 
emandakoarekin (eta lortutakoa-
rekin) asetuta suma zitezkeen 
denak ala denak, egindakoarekin 
gustura. 

13:00etan hartu zuten etxera 
itzultzeko autobusa Lasarte-Oria-
koek, donostiarrek eta beasainda-
rrek. Herritarrek, gainera, etxe-
ra heldu aurretik adierazpen 
batzuk egin zituzten; aurrerantzean 
urratu asmo duten bideaz min-
tzatu ziren. Esan zuten, adibidez, 
Gasteizen aurrera eramandako 
mobilizazioak "Sekulako indarra 
eta ilusioa" eragin diela. Horrez 
gain, nabarmendu zuten herrian 
mugimenduarekin jarraitu asmo 
dutela, eta gaineratu, lanketa eta 
aldarrikapenekin aurrera egiteko, 
gutxienez hilabetean behin elkar-
tuko direla. 

Lasarte-Oriako pentsiodun taldeko kideak Gasteizko manifestazioan. TXINTXARRI

Gasteizko protestan izan 
dira lasarteoriatarrak
145.142 sinadura erregistratu ditu EHPM Euskal Herriko Pentsiodunen Mugimenduak 
Eusko Legebiltzarrean. Hori dela-eta, EAEko hiru lurraldetako pentsiodunak batu dira 
Gasteizen, horien artean, lasarteoriatarrak ere bai. Horiekin izan da TXINTXARRI

Milaka pentsiodunek bat egin zuten Gasteizko mobilizazioarekin. TXINTXARRI

LANKETA 
OSOA 
IKUSTEKO

Txintxarri 
Borobilean Elkarteko kideek 
zaintzaren gaiari erreparatu 
diote hilabete honetako mahai 
inguruan, eta, horretarako Usur-
bilgo alkate Agurtzane Solaba-
rrieta gonbidatu dute Antonio 
Mercero aretora, udalerri ho-
rretako ekosistemaren gakoak 
esplikatzera. 

Gaur egungo gizartearen 
"erronka nagusietako bat" dela 
nabarmendu du agintariak eta 
2030erako misio bat ezarrita 
dutela Lasarte-Oriaren mugaki-
de den herrian: "Norbere bizitza 
proiektuari erantzungo dion 
zaintza eredu integral eta duina 
lortzea; erantzunkidetasuna, 
eragileen arteko lankidetza eta 
alor horretako langileen profe-
sionalizazio eta duintasuna 
izango ditu ardatz". 

Helburu hori lortzeko irizpi-
deak ere zehaztu dituzte: 65 

urtetik gorako pertsonen laur-
denak zaintza plana martxan 
izatea; Usurbilgo bost auzotan 
%25 gizonak izango diren sareak 
abian jartzea; edota langile eta 
familien erdiak zaintza ekosis-
teman egotea. Bertaratutakoek 
adi entzun dute hitzaldia.

Agurtzane Solabarrieta. TXINTXARRI

Usurbil, zaintzaren alorrean 
eredu den udalerria 
Agurtzane Solabarrieta alkateak herri horretako 
ekosistemaren nondik norakoak azaldu ditu 

Txintxarri 
Euskal Herriko lurraldeetako 
ordezkari politikoei eta gainera-
ko aditu eta hizlariei bide eman 
aurretik, Udaltop jardunaldien 
aurreneko bederatzi aldietan par-
te hartu zutenei Goiegi jatetxean 
bazkaltzen eman zien Juan Luis 
Eizmendi herritarra izan dute 
gogoan, aurtengo otsailean hil 
dena. Xabi Paya aurkezleak ai-
patu duenez, "bere osagai bereiz-
garrienarekin" elikatu eta artatu 
zituen urte horietan guztietan: 
"Irribarrearekin". 

Iaz bezala, euskal lurralde 
guztietako ordezkariek ekin 
diote hamazazpigarren aldiari, 
bakoitzak bere errealitatetik 
honako galdera honi erantzun-
da: Nahi izatetik, ahaldun izate-
ra. Zer eta nola egin dezakegu 
udalerrian hiztunak ahalduntze-
ko? "Etxean jokatzen" ari den 
Estitxu Alkortak hartu du hitza, 
aurrena: "Udaltop aproposa iru-
ditzen zait gutako bakoitzaren 
kezkak eta zailtasunak partekatu 
eta taldean gogoeta egiteko. Hori 
eginda, iruditzen zait konturatu-
ko garela uste baino gehiagotan 
egin dezakegula euskaraz, eta 
gainera, gaizki sentitu gabe. Hori 

da espero dudana eta ez da erron-
ka makala". Ondotik mintzatu 
dira Bizkaiko Foru Aldundiko 
Euskara zuzendari Isaac Ameza-
ga, Arabako diputazioan kargu 
bera duen Joseba Perez de Here-
dia, Nafarroako Euskarabidea-ko 
arduradun Javi Arakama, Euskal 
Hirigune Elkargoko Hizkuntza 
Politikako zuzendari Eneritz Za-
baleta, Eusko Jaurlaritzako Hiz-
kuntza Politiketarako sailburuor-
de Aitor Aldasoro eta Gipuzkoa-
ko Foru Aldundiko ahaldun na-
gusi Eider Mendoza. Bakoitzak 
bere talaiatik heldu dio itaunari 
eta xehetasunak xehetasun, denek 
ala denek azpimarratu dute eus-
kararen bueltan lanean ari diren 
norbanako, eragile eta erakundeen 
arteko lankidetza.

Topaketa uzten ari den beste-
lako ñabardurei dagokienez, 
aipatzekoa da zenbatek darama-
tzaten soinean Ahobizi eta Be-
larriprest txapak, izan ere, Eus-
karaldi betean gaude oraindik. 
Bestalde, Kataluniako Consorci 
Per a la Normalitzacio Linguis-
tica (CNPL) erakundeko 30 or-
dezkari etorri dira, eta, hortaz, 
katalunierak ere badu tokia 
Udaltopen.

Lasarte-Oriako Udaleko Euskara zinegotzi Estitxu Alkorta, hizketan, sarrera ekitaldian. TXINTXARRI

Hiztunak ahalduntzeko 
gakoak partekatzen
Udaletako Euskara Teknikarien Udaltop topaketaren hamazazpigarren aldiak 250 
pertsona baino gehiago bildu ditu, Manuel Lekuona Kultur Etxean gehienak, euskaraz 
hitz egin nahi izatetik ahaldun izatera igarotzeko erronka eta aukerez gogoeta egiteko

Txintxarri 
2025eko asfaltatze kanpainaren 
berri eman dute Agustin Val-
divia alkateak eta Zerbitzu 
Publikoetako zinegotzi David 
Mateosek, prentsaurrean. Goi-
kale kalean egin dute agerral-
dia, hain zuen ere kale horre-
tan aipatu lanak aurrera era-
maten ari direlako. 

Alkateak jakinarazi du kan-
painan aurrera eramango di-
tuzten lanak hilaren 12ko 
astean hasi zituztela, eta ekain 
amaieran bukatzea aurreikus-
ten dutela. 

Guneak eta aurrekontua
David Mateosek, hitza hartu 
eta asfaltatuko diren guneak 
zeintzuk diren argitu aurretik, 
alkateak lanek ibilgailuen 
zirkulazioan sor ditzaketen 
eragozpenekin "ulerkorrak" 
izateko eskatu die herritarrei.

Mateosek esan du Larrekoe-
txeko zuzengunearekin hasi 
direla kanpainako asfaltatze 
lanak (Larrekoetxe bideko 1. 
eta 14. zenbaki artea). Horren 
ostean, Goikale kalea asfalta-
tzeari ekin diote (esku hartze 

hori ere bukatu berri dute), 
eta horiek amaitutakoan, Az-
korteko ermitara bidean dagoen 
eta baratze ekologikoak mar-
txan jarriko diren Negutegi 
ibilbidean esku hartuko dute 
gero; ohartarazi du hor egin-
go dituzten lanak izango di-
rela iraupen luzeena izango 
dutenak. Ostean, ekain amaie-
ran, Garaikoetxea ikastetxeko 
patioa asfaltatuko dute, eta 
Kale Nagusian ere egongo di-
tuzte lanak, Txartel hotel pa-
rerainoko bidea da asfaltatu-
ko dutena. Azkenik, jakinara-
zi du Urbil merkatalguneko 
sarbidea eta Hipodromo etor-
bidearen zati bat (taxien gel-
tokitik hasi eta Labe Goxo 
okindegi parerainokoa) ere 
konpondu asmo dutela adie-
razi du udal ordezkariak.

Horrez guztiaz gain, esan du 
Orsa enpresari esleitu zaiz-
kiola aipatu asfaltatze lanak, 
eta aurrekontua honakoa izan 
dela: 290.092 euro. 

Hitzartzea amaitu aurretik 
azaldu du errepideak margo-
tzeko lanak asfaltatze guztiak 
bukatu ostean egingo dituzte-
la.

Udal ordezkariak, Goikalen. TXINTXARRI

Herriko zenbait errepide zati 
asfaltatzen ari da udala
Herriko zenbait eremu asfaltatuko dituela jakinarazi du 
udalak, horien artean, Goikale kaleko zati bat

Txintxarri
Urteko garai honetan ohikoagoa 
da ospakizunak kale eta plazetan 
egitea, baina horrek ez du esan 
nahi barruan giro onik ez da-
goenik. Galde diezaietela beste-
la herriko zenbait elkartetako 
ordezkariei: Virgen de Guada-
lupe Extremadura Etxean, Xi-
rimirin eta Palomo Linares-en 
festa giroko jardunaldiak izan 
dituzte berriki.

Bosna garagardo artisau eta 
pintxoz osatutako dastaketa egin 
du Extremadura Etxeak. 30 bat 
lagunek hartu dute parte, eta 
saioa bazkide eta Beerbao en-
presako langile Alberto Calvok 
gidatu du. Tentuz entzun dituz-
te bertaratutakoek edari bakoi-
tzaren inguruan emandako 
azalpenak. 

Xirimiri elkarteko kideek, 
berriz, herri bazkaria egin dute, 
40 bat pertsonak menu goxoa 
dastatuta: ahate urdaiazpikoa, 
ahate eta onddo entsalada epela, 
foie plantxan, magret eta nata 

besoa helatuarekin. Horren au-
rretik, bermuta hartu zuten 
goiko tabernan.

Palomo Linares elkarteko baz-
kideek, azkenik, 58. urteurrena 
ospatzeko bazkaria egin dute, 

udal ordezkari batzuekin batera. 
Han ere ederki jan dute: entsa-
lada epela, otarrainxkak whisky 
erara eta azpizuna piperrekin. 
Postrerako torradak eta izozkiak 
irentsi dituzte.

Bermutarekin topa egiten, Xirimiri elkarteko tabernan. TXINTXARRI

Ospakizunez ospakizun, 
herriko elkarteetan
Jaki eta edari goxoz osatutako menuak dastatu dituzte Virgen de Guadalupe Extremadura 
Etxean, Xirimiri elkartean eta Palomo Linares-en. Horietako elkarte bakoitzean dozenaka 
lagun elkartu eta festa giroan ongi pasatzeko baliatu dute aukera

Gustura dastatu dituzte garagardo artisauak, Extremadura Etxean. TXINTXARRI

Palomo Linares elkarteko bazkideen talde argazkia. TXINTXARRI

Tintxarri 
Agustin Valdivia alkateak eta 
Jaietako zinegotzi Txus Alonsok 
berriki ezagutarazi dute 2025. 
urteko San Pedro Jaiak iraga-
rriko dituen afixa. Horren berri 
ematearekin batera, azaldu dute 
orotara 30 lan aurkeztu direla, 
nahiz eta horietatik guztietatik 
28k parte hartu duten lehiaketan, 
gainerako biak ekimenetik kan-
po utzi baitituzte, oinarrietan 
zehaztutako berdintasunari da-
gozkion parametroak errespe-
tatzen ez dituelako. Horien guz-

tien artean, izan da herriko 
egileren batek egindakorik ere. 

Horien guztien artean, berriz, 
Diego Gil Hernandoren Identi-
tatea izeneko afixa izan da epai-
mahaiaren gustukoena. San 
Pedro Jaietako zenbait elemen-
tu esanguratsu erakusten ditu 
lanak, hala nola, Sorgin Dantza, 
danborrada, erraldoi eta bu-
ruhandiak eta txupinazoa.  

Parte hartze prozesua
Udalak, azken urteetako dina-
mikari eutsita, herritarrei kar-
telen gaineko iritzia emateko 

aukera eskaini die aurten ere, 
parte hartze prozesu baten 
bitartez. Lan guztiak jasota, 
bi astez izan zituen erakundeak 
bere web atarian eskegita. 
Horrela, herritarrek horiek 
ikusi eta gustukoenaren alde-
ko bozka emateko parada izan 
dute. Kontatu dute, gainera, 
bozkatuenen artean izan dela 
egile lasarteoriatarren lanik. 
Udal ordezkariek azpimarratu 
dute azken erabakia aurrez 
izendatutako epaimahai pro-
fesionalarena izan bada ere, 
herritarren iritziak kontuan 
hartu dituztela, nahiz eta orain-
goan, horien aukeratuak ez 
duen herritarren iritziekin 
bat egin. 

Artista irabazlea zoriontzea-
rekin batera, udal ordezkariek 
eskerrak eman dizkiete euren 
iritziak eman dituzten herri-

tarrei. Noski, epaimahaia ere 
gogoan izan dute eta haiei ere 
esker hitzak zuzendu dizkiete.

Gero eta gutxiago falta da 
San Pedro Jaietarako, eta hori 

hala izanik, udalak jakinara-
zi du datozen egunetan eman-
go duela aurtengo musika 
emanaldien eta egitarau osoa-
ren berri. 

Diego Gil Hernandoren kartelak 
iragarriko ditu aurtengo jaiak
30 afixa aurkeztu dituzte aurtengo lehiaketara. Garaileak 
600 euro poltsikoratuko dituela iragarri du udalak

Alonso (ezkerrean) eta Valdivia (eskuinean) afixa garailea eskuetan dutela. TXINTXARRI

Kontzertu indartsua eman zuen Sinergy taldeko laukoteak. TXINTXARRI

Udalerriaren 
bizian, oinarri
Udaberriko Festa egin dute
Herria bizirik mantentzeko ezinbestekoak direla bistarazi zuten tokiko establezimenduek, hilaren 16an eta 17an, 
ospakizun kutsuko jarduera batekin: Udaberriko Festa. Bigarren egunean, besteak beste, herritarrek zuzeneko 
emanaldi ugari ikusteko parada izan zuten: Radio Rebelde Covers Avenida taberna-jatetxean, Sinergy eta Stereo 
Rock Ama Brigitarren komentu aurreko plazatxoan (Arkupe tabernaren eskutik) eta DJen saioak Buenetxea 
taberna-kafetegian. Bitartean, asko eta asko izan ziren txu-txu tren txuri-urdinera igo eta udalerri erdigunetik 
paseotxo bat eman zutenak; horren seinale, Okendo plazako geltokian egin zituzten ilarak.

Ilarak egin zituzten baita ere Okendon, barrualderago, Aterpeakoek euro baten truke eman zituzten txistorra 
pintxoak eta kupeletik sagardo freskoa edateko. Txorizo muturrak, bitartean, parrillan erre zituzten. Hori izan da 
aurtengo festako berrikuntza nabarmenena eta izan duen harrera ikusita, egitarauan finkatzea ez litzateke batere 
harritzekoa izango. Bestalde, elkarte horretako bazkide diren zenbait establezimendu kanpoaldeetan tailerrak egin 
zituzten, batez ere, etxeko txikienek harremana izan dezaten tokian tokiko dendekin. Horrez gain, zenbait dendarik 
eskaintza bereziak egin zituzten Udaberriko Festak iraun bitartean. 

Buenetxea kanpoaldean aritu ziren DJek arratsaldea girotu zuten. TXINTXARRI

Txu-txu trenak makina bat buelta egin zituen erdigunean barrena. TXINTXARRI

Establezimenduetako tailerren asmoetako bat da txikienek tokiko dendekin harremanak egiten hastea. TXINTXARRI

Txistorra pintxoa eskuan, edalontzia sagardoz betetzea izan zen hurrengo urratsa. TXINTXARRI

Ezkerrean, Ormazabal loradenda kanpoaldeko tailerra; eskuinekoan, Dulce Tentacion gozoki dendako saioa. TXINTXARRI

Iñigo Gonzalez Sarobe
Ama Brigitarren komentura 
bertaratu diren dozenaka ikus-
leek txiki utzi dute eraikina. 
Leku bakar bat ere ez da hutsik 
geratu eta kontzertuaren hasie-
ra orduan edo geroxeago iritsi 
direnek zutik jarraitu behar 
izan dute emanaldia. Edonola 
ere, ez zaie batere axola izan.

Oraingoan anfitrioi lanak egin 
dituen Alboka Abesbatzak (iaz 
alderantziz izan zen, herritarrak 
joan baitziren Beasainera, Erketz 
Euskal Dantza Taldeko lagune-
kin batera) ireki du emanal-
dia, Cada noite eta Izaro Andres 
bizkaitarraren Paris abestuta. 
Montse Latorrek zuzendutako 
abeslari taldea erretiratu denean 
sartu da Aitor Garitanok gida-
tutakoa eta hiru kanta sakro 
erakutsi ditu. Horren aurretik, 
komentuko kapilau Felix Gari-
tanok hartu du hitza, ikus-en-
tzuleei harro esateko bere iloba 
zuela parean. "Opera tenore 
bikaina da eta gaurkoan zertxo-
bait bada ere kantatzeko eskatu 
diodan arren, zuzendari lanak 
egingo ditu", esan du, umorez. 

Ave  verum,  Par t er  nos -
ter eta Loinatz credo kantuek 

osatu dute aurreneko zati hori. 
Ondoren, folkloreari egin diote 
tartea eta Kantatzen dut kan-
tuz, Gaur akelarre indartsua, Ba-
rre egin eta Isildu nahi ez den 
hura  interpretatu dituzte bea-
saindarrek, ikus-entzuleen eta 
Albokako kideen txalo artean. 
Amaitzeko, azken horiek altxa 
eta Loinatzeko kideekin tarte-
katu dira, Izar ederra eta Bring 
me little water, Silvy abesteko. 
Bi horietan aurreneko abestia 
Montse Latorrek zuzendu du, 
eta bigarrena, Aitor Garitanok. 
Horren aurretik, bi zuzendariei 
eta abesbatzek lagun izan dituz-
ten hiru musikariek (Amaia 
Dorronsoro eta Javier Perez 
piano jotzaileak eta Martin Kor-
tabarria biolinista) lore sorta 
bana jaso dute.

Egitaraua itxi duen abestia 
interpretatu eta gero kontzer-
tura bertaratu direnen ordaina 
(batzuk zutitu eta guzti egin 
dira) jaso dute abesbatza bateko 
eta besteko kideek: txalo zapa-
rrada luze eta ozena. Ordubete 
pasatxo iraun duen emanaldi 
zoragarriarengatik, bidezko sa-
ria izan da. Abesbatzen arteko 
trukean, guztientzat onura.

'Izar ederra' izan da Alboka eta Loinatz abesbatzek elkarrekin abestu duten kantuetako bat. TXINTXARRI

Abesbatzen trukean, 
guztientzat onura
Iaz lasarteoriatarrak joan ziren Beasainera eta aurten beasaindarrak etorri dira 
Lasarte-Oriara. Ordubeteko kontzertua eman dute Alboka eta Loinatz abesbatzek. 
Amaieran, ikus-entzuleek zutik eta txaloka agurtu dituzte bi taldeetako kideak

Iñigo Gonzalez Sarobe
Sentipen zoragarria da ikusi 
edota ukitu ezin daitekeen zer-
baiten bidez bidaiatzea, kasu 
honetan, musikaren bidez. Ari-
keta hori egin dute Miren Ga-
bilondo akordeoi jotzailearen 
eta Iñaki Salvador piano jotzai-
learen Eskusoinu bidaiaria ikus-
kizunaz gozatzera joan diren 
dozenaka lasarteoriatarrek. 
Egunero-egunero egiten ez den 
zerbait izango zenaren jakitun, 
ez zuten aukera pasatzen utzi 
eta goraino bete zuten Manuel 
Lekuona Kultur Etxeko audito-
rioa. Hilaren 17ko emanaldi hori 
izan zen Musika Topaketen ba-
rrukoa; ekimen hori Danok Kide 

elkarteak eta Lasarte-Oriako 
Udalak antolatu ohi dute, lan-
kidetzan, eta orduko hori heme-
zortzigarren saioa izan zen.

Arratsaldeko zazpiak puntuan 
hasi zen emanaldia. Ordura arte 
liburu eta lorontzi bana baino 
ez zeuden argiztatuta oholtza 
gainean, Gabilondo eta Salvador 
irten ziren arte. Aurrenekoak, 
bidaiatzeko maleta batetik ate-
ra zuen ikuskizunaren protago-
nista nagusia, eskusoinua, bi-
garrenak metro batzuk atzerago 
zegoen pianoa zabaldu eta pres-
tatu bitartean. Eszena hori osa-
tzeko, honakoa esan zuen na-
rratzaileak: "Bazen behin liburu 
bat, baina ez edozein. Bazuen 
zerbait berezia: taupadak, arna-
sa eta mugarik ez zuen akordeoi 
baten istorioa gordetzen zuela". 
Garbi geratu zen eskusoinu be-
rezi horren ezaugarriak horiek 
zirela, izan ere, melodia eta nota 
artean bidaiatzen hasi ziren, 
Frantziako hiriburu Paris lilu-
ragarritik hasita.

Iesu Abesbatzaren txanda
Topaketa horiek gaur (hilak 23) 
jarraituko dute, hemeretzigarren 
saioarekin: Donostiatik etorriko 

dira Iesu Abesbatzako kideak, 
hamahiru abestiz osatutako 
errepertorioa eskaintzera Ama 
Brigitarren komentuan. Marina 
Lertxundi zarauztarrak zuzen-
dutako koruak Ana Belen Gar-
cia piano jotzailearen laguntza 
izango du emanaldian zehar. 
19:30ean hasiko da ikuskizuna 
eta sarrera doakoa izango da, 
antolatzaileen arabera.

Iñaki Salvador eta Miren Gabilondo, emanaldi betean. TXINTXARRI

Melodia eta nota  
artean bidaiatu dute
Akordeoia izan da XVIII. Musika Topaketen aurreneko protagonista nabarmena. 
'Eskusoinu bidaiaria' ikuskizuna oholtzaratu dute Iñaki Salvador eta Miren Gabilondo 
musikariek, herritarrek goraino bete duten Manuel Lekuona Kultur Etxean

• Hamahiru abesti 
interpretatuko ditu 
abesbatza 
donostiarrak: Kantuz, 
Sicut locutus est, Ubi 
caritas, Cum sancto 
spiritu, How lovely are 
the messengers, Gloria, 
Kyrie, Sing gently, 
Conquest of paradise, 
Singin in the rain, Over 
the rainbow, Herribera 
eta California dreamin. 

Iesu taldearen 
errepertorioa

Txintxarri
Herritarrek estimua diete Za-
baletako jaiei, besteak beste, 
udaran etorriko den gozamen 
garaiaren aurrekari delako, 
txosnaz txosna eta jaiez jai ibil-
tzeko entrenamendu eta atari-
ko ezin hobea. Horrez gain, 
gainera, kategoriako festak dira, 
auzotarrek mimo handiz pres-
tatzen dituztelako programa eta 

auzoa koloreztatzen dituzten 
jarduerak, inklusioan oinarri-
tuta eta inor ahaztu gabe. Ho-
rretarako elkartu dira frontoi 
alboko plazatxoan, hilaren 27an 
hasi eta ekainaren 1era arte 
iraungo duten jaietako egitaraua 
aurkezteko, Sara Etxeberria Ba-
soko Maxuxta ilustratzaileak 
diseinatu eta margotutako txos-
na berrituaren aurrean.

Zabaletako jaien sinbolo bila-
katu diren ekimen ugari daude 
egitarauan: Teresa Sorgiñari 
harrera, akelarre ikusgarria, 
igandeko proba mistoa, mus 
txapelketa... Eta baita berrikun-
tza batzuk ere, hala nola sagar-
do festa edota toka txapelketa, 
baita oso hunkigarria izango 
den omenaldia ere, "auzoko 
zaharrek" jasoko dutena.

Auzoko jai jendetsu eta koloretsuak izango direla irudikatu dute auzotarrek, aurkezpen agerraldiko argazkian. TXINTXARRI

Betiko esentzia duten 
festa berrituak, hastear
Eguna gero eta luzeagoa eta gaua gero eta laburragoa den hau izaten da Teresa 
Sorgiñarekin urteroko hitzordua izateko garaia. Jai batzordeko kideek, auzo 
elkartearekin eta udalarekin lankidetzan, sei egunetako jaiak prestatu dituzte

Txintxarri
Buruntzaldeko transmaribibo-
lloek manifestazioa aurrera 
eraman zuten hilaren 17an, 
LGTBIQ+fobiaren nazioarteko 
egunean, Hernanin. Azken ha-
markadetan nahiz berriki pai-

ratutako erasoak salatu eta 
horiei aurre egiteko "sare iraun-
korrak indartzen, artikulatzen, 
elkar zaintzen eta antolatzen" 
jarraituko dutela esan zuten.

Besteak beste, kolektibo ho-
rretako zenbait kidek Orion 

pairatutakoaren berri eman 
zuten mobilizazioan: Pakafest 
egunaz gozatzen ari ziren bitar-
tean erasotuak izan ziren. "In-
punitate osoz jokatzen jarraitzen 
dute eta erasoen aurrean ez gara 
isilduko!", aldarrikatu zuten.

Horrelakoen aurrean, "beha-
rrezkoa" iruditzen zaie "kaleetan 
antolatzen jarraitzea", eskualde-
ko mugimendu transmaribibolloa 
eta feminista indartuta. "Dei egi-
ten diegu Buruntzaldeko LGBTIQ+ 
pertsonei nahiz sexu genero di-
sidentzietakoei, artikulatzeko". 

Berretsi dute ez direla isilduko 
eraso eta fobien aurrean
Eskualdeko manifestazioa aurrera eraman dute 
Buruntzaldeko transmaribibolloek, Hernanin

Hernaniko Plaza Berrin mobilizatu ziren. BURUNTZALDEKO TRANSMARIBIBOLLOAK

Hilak 27, asteartea
• 18:00etan, haurren txupinazoa.
• 18:00etatik 20:00etara, haurrentzako jolasak.
• 20:00etan, goxorraketak, buruhandiak eta festetako dantzak.

Hilak 28, asteazkena
• 18:00etatik 20:00etara, haurrentzako jolasak.
• 19:00etan, erraldoien entsegua, plazako ondoko errepidean.
• 20:00etan, goxorraketak, buruhandiak eta festetako dantzak.

Hilak 29, osteguna
• 18:00etatik 20:00etara, haurrentzako jolasak.
• 19:00etatik 20:30era, pintxo-potea.
• 20:00etan, goxorraketak, buruhandiak eta festetako dantzak.

Hilak 30, ostirala
• 18:45ean, Teresa Sorgiñari ongietorria. Porrotx eta 

Marimototsek emango dute jaietako pregoia, Jalguneko lagunek 
dantza egingo dute eta Sorgin Dantza herrikoia dantzatuko dute.

• 00:00etan, akelarre ikuskizuna.
• 00:30ean, kontzertuak: Marte Lasarte eta Txiskeroak taldeak.

Hilak 31, larunbata
• 12:00etan, auzoko zaharrei omenaldia.
• 12:30ean, sagardo festa.
• 15:30ean, mus txapelketa.
• 17:00etatik 20:00etara, pilota txapelketetako finalak eta 

Arranopola txaranga.
• 21:00etan, herri afaria. Hilaren 25era arte eros daitezke 

txartelak Arima tabernan: 12 urte arteko haurrek 16 euro 
ordaindu behar dituzte, eta gainerako pertsonek, 26 euro.

• 23:50ean, LOZET elkartearen zezensuzkoa.
• 00:00etatik aurrera, Auskalo taldea eta DJ Fantasia.

Ekainak 1, igandea
• 10:30etik 11:00etara, patata tortilla txapelketa, Avenida 

taberna-jatetxearen eskutik.
• 11:00etan, Kukuka eskolako Euskal Dantzako ikasleen 

emanaldiak.
• 13:00etan, proba misto nagusia.
• 14:30ean, herri bazkaria. Hilaren 25era arte eros daitezke 

txartelak, Ariman: 12 urte arteko haurrek 10 euro ordaindu behar 
dituzte, eta gainerako pertsonek, 22 euro.

• 17:30ean, toka txapelketa herrikoia.
 
Egitaraua, osorik, aldizkari honetako 15. orrian eta www.txintxarri.
eus atari digitalean kontsulta dezakezue.

Egitarau anitz eta oparoa



10    KIROLA Ostirala 2025-05-23  TXINTXARRI ALDIZKARIA

FUTBOLA
E. I. MAILA, KOPA, FINALERDIA

Ostadar SKT  -  Bergara
Larunbata. 12:00. Michelin kirol gunean.

J. I. MAILA, IGOERA
Texas Lasartearra CF - Urnieta KE C
Larunbata. 17:30. Michelin kirol gunean.

K. I. MAILA, KOPA, FINALERDIA
Ekintza KE - Texas Lasartearra CF
Larunbata. 15:30. Urnietan.

K. I. MAILA, UDABERRIKO KOPA
Ostadar SKT C - Danena KE C
Larunbata. 10:00. Michelin kirol gunean.

INF. TXIKI, UDABERRIKO KOPA
Ostadar SKT - Igeltegi de Donostia CF
Igandea. 10:30. Michelin kirol gunean.

INF. I. MAILA, UD. KOPA, FINALA
Zarautz KE C- Ostadar SKT
Igandea. 11:00. Martutene, Donostian.

ARETO FUTBOLA

GAZTEEN MAILA, FINALERDIA
Lauburu KE Ibarra A - Eguzki Bodegas Ayesa 
Larunbata. 11:45. Belabieta kirol., Ibarran.

KADETE MAILA, FINALERDIA
Eguzki Goxokis Goxuak - Lauburu KE Ibarra
Igandea. 11:15. Maialen Chourraut kirol.

INFANTIL MAILA, FINALA
Eguzki Bar Escalerilla - Eguzki 
Andatza Taberna B
Larunbata. 11:40. Gasca kirol., Donostian.

PILOTA
HERRIARTEKO TX., GOMAZKO PALA

Lasarte-Oria - Hernani
Ostirala. 19:00.  Loidibarren pil.

SANTA ANA PALA TX.
Santa Ana Pala txapelketako lehen 
fasea jokatzen ari dira 14 bikote.
Asteartea eta osteguna. 18:30. Loidibarren pil.

UDABERRI TX., INF. II MAILA
Aizkorpe - Intza 2 
Ostirala. 18:00 (1. partida). Seguran.

IGERIKETA
GIPUZKOAKO OPEN SARIA

Buruntzaldea IKTko Igerilariek 
Gipuzkoako Open saria lehiatuko dute.
Larunbata eta igandea. Paco Yoldi kirol., Donostian.

GIPUZKOAKO UDAKO SARIA
Buruntzaldea IKTko kideek GIpuzkoako 
Udako sarian egingo dute igeri.
Larunbata. 15:30. Zubikoa kirol., Oñatin.

KIROL  JOKOAK
Buruntzaldea IKTko Aiala Erro, Ander 
Martinez eta Lier Garmendiak 
Euskadiko Eskolarteko Kirol Jokoetan 
parte hartuko dute.
Larunabta. Gasteizen, Araban.

GIMNASTIKA ERRITMIKOA
EUSKADIKO TXAPELKETA

LOKEko jubenil A mailako gimnastek 
zein taldeak Euskadiko txapelketako 
finala jokatuko dute.
Igandea. Durango, Bizkaian.

KIROL JOKOAK

LOKEko Aiala Jimenez, Ariane 
Rodirguez eta Oiaharn Portuburu-Laia 
Suberbiola gimnastak Euskadiko 
Eskolarteko Kirol Jokoetan lehiatuko 
dira.
Larunbata. 14:00. Gasteiz, Araban.

ERRUGBIA
OHOREZKO MAILA, KOPA, FINALA

INEXO El Salvador - VRAC Quesos 
Entrepinares
Larunbata. 16:00.  Valladolid, Gaztela eta Leonen.

EUSKAL L., EMAK., FINALERDIA
Gaztedi RT - Durango Ermarmotor RT
Larunbata. 17:00. Gasteiz, Araban.

18 URTEZ AZPIKOA
Getxo RT - Gesalaga Okelan Zarautz 
Beltzak RT
Larunbata. 13:30. Getxo, Bizkaian.

16 URTEZ AZPIKOAK
Durango Cafes Dromedario RT - 
Gesalaga Okelan Zarautz Beltzak RT
Larunbata. 11:00. Durango, Bizkaian.

AUTOMOBILISMOA
SAN COSME IGOERA

Aitor Mansok mendi igoeretako 
Euskadiko txapelketako saioa du, San 
Cosme igoera.
Larunbata.15:00. Zalla, Bizkaian.

RACVN KOPA
Ekaitz Kortajarena eta Bet Ancizar 
RACNV kopako I. Rioka Alta Rallyan 
lehiatuko dira.
Larunbata. 13:00. Cuzcurrita de Río Tirón 
- Baños de Rioja, Errioxan.

TRIATLOIA
GETARIAKO TRIATLOIA

Herriko kirolariek zein Trinkoko kideak 
Getariako Sprint Triatloian parte hartuko 
dute.
Larunbata. 16:00. Getarian.

ASTEBURUKO HITZORDUAK

Mailaen Chourraut (erdian), Leire Goñi eta Laia Sorribes, dominarekin. RFEPIRAGUISMO

Maialen Chourrautek, zilarrezko 
domina Europako txapelketan
Taldeko K1 proba bigarren postuan amaitu du 
herritarrak, Leire Goñi eta Laia Sorribesekin batera

Txintxarri
Eslalomeko Europako txapelketa 
lehiatu da hilaren 15etik 18ra 
Parisko Vaires-Sur-Marne kana-
lean. Europako palista onenek 
egin zuten bat bertan eta Maialen 
Chourraut herritarrak hiru pro-
batan parte hartu zuen: taldean 
zein bakarka K1 modalitatean eta 
Kayak krosean. 

Bakarkako lehiatan podiume-
ra igotzear geratu zen, baina 
taldekoan Leire Goñi eta Laia 
Sorribesekin batera zilarrezko 
domina jantzi zuen. Taldeak ez 
zuen hutsik egin bidean eta K1 
modalitateko bakarkako borro-
kan ere finalera iritsi zen Chou-
rraut. Jaitsieran hirugarren 
denbora onena egin bazuen ere, 

17. atea ukitu eta bi puntuko 
zigorrak seigarren postura era-
man zuen herritarra.

Kayak Kros proban ere seigarren 
sailkatu zen olinpiar dominadun 
kirolaria. Erlojupeko jaitsieran 
marka ona egin eta final laurde-
netan sartu zen lehiatzera lasar-
teoriatarra. Hortan finalerdirako 
txartela lortu arren, ezin izan zen 
dominen lehian egon. 

Munduko Kopa
Europako txapelketaren ostean, 
ekainean Munduko Kopako jar-
dunaldiei egingo die palista en-
tzutetsuak. Lehena ekainaren 
5etik 8ra lehiatuko da ongi eza-
gutzen duen La Seu D'Urgelleko 
(Lleida, Katalunia) kanalean.

Txintxarri
Eguzki Goxokis Goxua taldeak 
denboraldia biribildu du; Euskal 
Ligako txapeldun da. Lehiaketako 
azken jardunaldia jokatu zen 
Maialen Chourraut kiroldegian 
Ibaialde Salburua FS Gorria tal-
dearen aurka eta ez zuen huts 
egin; 4-1 gailendu zen etxeko tal-
dea eta ez du neurketarik galdu 
lehiaketan.

Gorka Redondok zuzentzen duen 
taldeak bost minutu behar izan 
zituen markagailua hausteko eta 
errenta handituz joan ziren pix-
kanaka. Aurkariari ez zioten 
aukerarik ematen eta era horre-
tara, 4-1 amaitu zen neurketa. 
Garaipenaren ostean, Euskal 
Federazioko arduradunek txapel-
dunaren kopa eman zion taldeari.

Entrenatzailea pozarren dago 
gaztetxoek egindako denboraldia-
rekin. Orain Gipuzkoako ligako 
finalerdiei eta Espainiako txapel-
ketako multzoko faseari aurre 
egingo die aurre taldeak. Lehena 
hilaren 24an jokatuko dute; biga-
rrena, hilaren 31n eta ekainaren 
1ean, Vigon (Galizia).

Infantilen finala
Infantil mailako taldeek ere ba-
lentria ederra lortu dute; hilaren 
24an, nor baino nor izango dira 
Donostiako Gasca kirolegian 
txapelketako kopa eskuratzeko.

Kadete mailako taldeak baino 
lehen jokatu zuen Eguzki Andatza 
tabernak Lauburu KE Ibarra tal-
dearen aurka eta 2-0 irabazi zuen. 
Eguzki Bar Escalerillas taldeak, 
aldiz, egun bat lehenago lortu zuen 
txartela Eskoriatza 4-2 gaindituta.

Gazteak ere, finalerdietan
Eguzki Bodegas Ayesa gazteen 
taldeak ere pauso garrantzitsua 
eman zuen hilaren 16an, Eguzki 
Lauburu Ibarra KE A garaituz. 
Etxekoek 3-1 irabazi zuten sail-
kapen buru zen taldea. 

Horri esker, sailkapenean hi-
rugarren postuan amaitu du lehia 
eta txapelketako finalerdietako 
txartela eskuratu du; Ibarrako 
A taldea izango du berriro aur-
kari finalerako bidean.

Kadete taldea eta entrenatzaileak, Euskal Ligako koparekin. EGUZKI AF

Eguzkiko kadeteak, 
Euskadiko txapeldun
Eguzki Areto Futbol taldeko harrobiak asteburu biribila izan du. Kadete Mailako 
Goxokis Goxua taldeak Euskal Liga irabazi du; gazteen taldea finalerdietan sartu da 
eta infantil taldeek Gipuzkoako txapelketako finala jokatuko dute, hilaren 24an

Txintxarri
Herriko atletek 18 eta 20 urtez 
azpiko Euskadiko txapelketa 
zein proba konbinatuetako Es-
kolarteko Gipuzkoako txapelke-
ta lehiatu zituzten hilaren 17an 
eta 18an. Ederki jardun ziren 
eta lehen lehiaketan Lasarte-Oria-
ko hainbat ordezkari izan ziren 
20 urtez azpiko podiumetan.

Donostiako Kote Olaizola es-
tadioan bildu ziren Euskadiko 
atleta gazteak 18 eta 20 urtez 
azpiko lehiaketan. Goiz eta arra-
tsalde izan ziren proba ezberdi-
netan Ostadar SKTko kideak 
zein Real Sociedad taldean dagoen 
Alex Alkain herritarra izan zi-
ren borrokan eta lehiaketa ede-
rra egin zuten horietako batzuk 
(ikus koadroa).

Atsobakarren, lehenengoz
Hilaren 18an, aldiz, atletismo 
lehiaketa bat izan zen, estreinakoz, 
Atsobakar kirol gunean, proba 
konbinatuetako Eskolarteko Gi-
puzkoako txapelketa.

Talde ezberdinetako alebin eta 
infantil mailako gazteak bildu 
ziren pistan eta horien artean 
izan ziren Ostadar SKTko zortzi 
kide –alebin mailan: Ane Latorre, 
Naroa Ovejas, David Roman, Da-
nel Sanchez eta Egan Mena; in-
fantil mailan: Amelie Flores, 
Xuban Corman eta Iban Carras-
cosa– zein Real Sociedad taldeko 
Alaia Romero herritarra.

Alebin mailako gaztetxoek lu-
zera jauzia, pisu jaurtiketa eta 60 
m. lasterketa lehiatu zituzten; 
infantilek, aldiz, luzera jauzi eta 
pisu jaurtiketaz gain, 80 m. eta 80 
m. hesi lasterketak.

Guztiak lehiatu ziren probetan 
puntuak eskuratu eta lehen pos-
tuetan egoteko; herritarrek ezin 
izan zuten podiumean egon, 
ordea (ikus koadroa).

Almagro (ezkerrean) eta Alkorta (eskuinean), podiumetan. OSTADAR ATLETISMOA

Atleta gazteak, ederki 
euren hitzorduetan
18 eta 20 urtez azpiko Euskadiko txapelketa eta Eskolarteko mailako proba 
konbinatuetako Gipuzkoako txapelketa lehiatu dira Donostian eta Lasarte-Orian, 
hurrenez hurren. Herriko ordezkariak gogor borrokatu dira eta dominak jantzi dituzte

Txintxarri
Partida zirraragarria bizi izan 
zen hilaren 17an, Elorrion (Biz-
kaia). AVK Gipuzkoa Sortzen eta 
Betsaide Elorri RT taldeek I. mai-
lako Euskal Ligako finalerako 
txartel bat zuten jokoan. Bizkai-
tarrak Donostian 30-23 gailendu 
ostean, kanporaketa irekita zegoen.

Beltzak gogotsu atera ziren ze-
laira pixkanaka 0-12 aurreratzea 
lortu zuten. Etxekoek, ordea, ez 
zuten sailkapena ihes egiten utzi-
ko eta entsegu eta gauzatzearekin 
7-12 gerturatu ziren markagailuan. 
Gipuzkoa Sortzenek zigor ostiko 

batekin erantzun zuen eta hiru 
puntu gehiago batu zituen. Ala-
baina, atsedenaldira joan baino 
lehen etxekoek beste entsegu bat 
egin eta 12-15eko jarri zuten mar-
kagailuan.

Indarrak berreskuratu eta ze-
laira ateratzerakoan, beltzek al-
deko zigor kolpea lortu zuten, 
baita makil artean sartu ere. 
Errenta handituz gero, etxekoak 
finaletik kanpo geratuko zirenaren 
jakitun ziren eta ederki estutuz 
entsegua eta gauzatzea lortu zuten 
neurketa euren aldea jarriz, 19-18.

Beltzek ez zuten amore eman 
eta 71. minutuan entsegu berria 
egin zuten, 19-23. 

Eta ondoren, minutu erabaki-
garri eta zirraragarriak bizi izan 
ziren. Beltzek gauzatzea lortuz 
gero kanporaketa berdindu eta 
luzapena jokatuko litzateke. Ez 
zen horrela izan. 

Borrokatzen jarraitu eta azken 
minutuan sartuta, berdinketa 
eskuratzeko bigarren aukera izan 
zuen Gipuzkoa Sortzenek aldeko 
zigor kolpe batean. Tamalez ba-
loia ez zen atean sartu eta nahiz 
eta neurketa irabazi, kanporake-
ten emaitzak kontuan izanik, 
Elorriotarrek lortu zuten aurre-
ra egitea.

Espainiako Kopa
Liga irabazteko aukerek ere ihes 
egin zioten hilaren 10ean harro-
biko kide Alex Saleta eta VRAC 
Quesos Entrepinares taldeari. 
INEXO El Salvadorrek eraman 
zuen borrokatutako neurketa (20-
24) eta ezingo dute finala jokatu. 

Hilaren 24an berriro neurtuko 
dituzte indarrak NTT Data Es-
painiako kopako finalean; aran-
tza kentzeko aukera izango du 
Saletaren taldeak. Neurketako irudia. ELORRIO RT

AVK Gipuzkoa Sortzenek 
eskuetan izan du sailkapena
Beltzek Betsaide Elorrio RT 19-23 garaitu dute,  
baina bizkaitarrak izango dira Euskal Ligako finalean 

Lasarte-Oriako korrikalariak 
errepidean zein mendian 
Gipuzkoa, Euskadi zein 
Espainiako lasterketa 
ezberdinetan lehian izan dira 
azken asteetan.

Horien artean, Mallorcan 
(Balear Uharteak) Espainako 
Maratoi erdian lehiatu zen Mari 
Carmen Olaso herritarra hilaren 
17an. 01.43.44 marka egin 
zuen helmugan eta  F-55 mailan 
bosgarren postuan sailkatu zen; maila herrikoian, lehena izan zen.

Ez da podiumera igo zen herritar bakarra izan. Huesca aldean 
izan ziren Borja eta Ivan Granado anaiak Arguiseko Perimetrail 
proban hilaren 10ean eta 11n. Eguraldiarengatik moldatutako Ultra 
distantzian LOTMEko kide Borjak bigarren iritsi zen helmugara 
(03.19.58,69) eta 29 km.-ko lehian, aldiz, Ivanek (03.39.25,44)  
hirugarren postua eskuratu zuen 40 urteko mailan.

Horiez gain, Aloña Mendi taldeko Jon Presa bigarren izan da 
Bidaniko I. krosean.

Olaso, sarietako bat jasotzen. MC OLASO

Herritarrak, lehen postuetan

18 eta 20 urtez azpiko 
Euskadiko txapelketa
• Oinatz Almagro (Ostadar)
	 Luzera Jauzi - 1º
	 Jauzi Hirukoitza 1º
• Hodei Garcia (Ostadar)
	 Pertika jauzia - 1º
• Iraia Alkorta (Ostadar)
	 100 m. lasterketa  - 3º
• Alex Alkain (Real Sociedad)
	 4x100 m. lasterketa - 1º

Proba konbinatuak 
Eskolarteko Gipuzkoako 
txapelketa
• Alebin maila
	 David Roman (Ostadar)- 5º
	 Ane Latorre (Ostadar) -  9º
	 Danel Sanchez (Ostadar) - 13º
	 Egan Mena (Ostadar)- 15º
	 Naroa Ovejas (Ostadar) - 18º
• Infantil maila
	 Amelie Flores (Ostadar) - 6º
	 Iban Carrascosa (Ostadar) - 9º
	 Xuban Corman (Ostadar) - 11º
	 Alaia Romero (Real Sociedad) - 18º

Gipuzkoako Eskolarteko Txa-
pelketa edota Igerilari Osoa 
proba lehiatu zuen Buruntzaldea 
IKTko kidea Nora Becerrak hi-
laren 18an. 

Lau probetan egin zuen igeri 
–50 m. tximeleta zein bizkar, 
bular eta estilo libreko 100 me-
troko probak– talde kide gazteak 
eta guztietan bere markak ondu 
zituen. Aurkari gogorrak izan 
zituen eta esate baterako, 100 m. 
libreko lehian hamahirugarren 
izan zen 01.30,07ko markarekin.

Hilaren 24an eta 25ean, aldiz, 
hiru txapelketa ezberdinetan 
izango dira igeriketa taldeko 
kideak: Gipuzkoako Open zein 
Udako Saria eta Euskadiko Es-
kolarteko Kirol Jokoak.

Buruntzaldea IKTko 
kideak lehiaketaz 
lehiaketa izango dira

Dominak eskuratu zituzten LOKEko judoka gazteak. LOKE JUDO

LOKEko alebinak Gipuzkoako 
lehiatako podiumetan izan dira
Judo taldeko kideek Gipuzkoako txapelketa zein  
kopa lehiatu dute hilaren 17an eta 18an, Urnietan

Txintxarri
Lasarte-Oria Kirol Elkarteko 
(LOKE) judoka gazteenek Alebin 
mailako Gipuzkoako txapelke-
tari zein kopari egin zioten au-
rre hilaren 17an eta 18an, Ur-
nietako kiroldegian. 

Gazteek aurreko jardunaldie-
tan lortutako emaitzak kontuan 
izanda, euren mailako azkeneko 
jardunaldian lehiaketa batean 
edo bestean parte hartu zuten. 

LOKEko ordezkariak bikain 
aritu ziren tatamian eta dominen 
lehiara iritsi ziren. Taldeko zor-
tzi kide izan ziren podiumetan 
(ikus ondoko koadroa). Kirol 

elkarteko entrenatzailea pozarren 
dago gazteek egindako lanarekin.  

Txintxarri
Mendian barrena ibiltzea gus-
tuko du Julian Iborra herrita-
rrak. Zaletasun horrek bultza-
tuta 2019an Senderismo y Rutas 
de Gipuzkoa Facebook orrialdea 
sortu zuen; otsail amaieran, 
Upsala senderismo kirol kluba 
jarri zuen martxan 

"Urteak neramatzan ideiari 
bueltak ematen eta azkenean klu-
ba sortzeko pausoa eman dut", 
azaldu digu Iborrak.  

Urte batzuk daramatza herrita-
rrak Senderismo y Rutas de Gi-
puzkoa taldearen bitartez mendi 

ibilbideak antolatzen eta orain 
kluba eratuz antolatzen dituen 
irteeretako parte hartzaileei men-
di ibilbideez zein mendiez bermez 
gozatzeko aukera ematen diela 
azpimarratu du.

Orotariko ibilbideak
TD1 titulua du herritarrak eta 
aurki TD2a, hau da, eskalada, 
sakanetako ibilaldiak eta garaie-
ra ertaineko mendien gida ikas-
taroa amaituko du. Horri esker, 
maila ezberdinetako ibilbideak 
antolatzeko aukera du Ibarrak 
eta klubaren bitartez, hilabetero 

irteera bat asmoa azaldu du  
–martxoan egin zuten lehena Idia-
zabaletik Altzaniako mendilerro-
ra– , baita bidai bereziak egitekoa 
ere. "Hurrengo urtera begira, 
Mulhacen-era antolatu nahiko 
nuke bidaia", adierazi du.

Irteera horietan gainera tailer 
txikiak ere egiten dituela aipatu 
digu:  "Orientazioa, eguraldia... 

hainbat gairen pintzelkadak ema-
tea gustuko dut antolatzen ditudan 
irteeretan jendeak ere ikas dezan".

Ibilbideetan edozein pertsonak 
parte hartu dezakeela azaldu du, 
federatuak zein federatu gabeak, 
eta aurrerantzean haurrei zuzen-
dutako irteerak edo ibilaldi in-
klusiboak antolatuko dituela ere 
jakitera eman du: "Adimen urri-

tasuna dutenen Iruñeko talde 
batekin nago harremanetan eta 
ekainean ibilaldi bat antolatuko 
dut beraiekin. Nik ikusmen ara-
zoak ditut eta urritasunak dituz-
ten pertsonei horrelako aukerak 
ematea da nire asmoa".

Bazkideak eta federatzea
Iborrak azaldu duenez, egun 70 
bat bazkide ditu taldeak Euska-
di zein beste erkidegokoak eta 
herritarrak ere animatzen ditu 
taldeko kide izatera.

Horrez gain, herritarrei jaki-
narazi die mendian federatzeko 
aukera ere ematen duela kluba-
ren bitartez.

Upsalan izena eman edo irteeren 
berri izan nahi duten herritarrek 
klubaren webgunean zein sare 
sozialetan (Facebook, WhatsApp 
kanala eta instagram) dute esku-
ragarri informazio guztia.

Mendi ibilbideez gozatzeko klub 
berria martxan da Lasarte-Orian
Upsala senderismo kirol taldeak hilabetero maila 
ezberdinetako mendi ibilbideak eskainiko ditu

Altzaniako mendilerrora egindako irteerako irudia. UPSALA SENDERISMO

Txintxarri
Lasarte-Oria Kirol Elkarteko 
(LOKE) gimnastek amateur mai-
lako Gipuzkoako txapelketako 
finala lehiatu zuten hilaren 17an, 
Eibarren. Bikain aritu dira tapizean 
eta hainbat domina jantzi dituzte 
(ikus koadroa).

Gimnasta zein talde guztiak 
Euskadiko txapelketarako sailka-
tu eta mailaren arabera, hilaren 
25ean eta 31n lehiatuko dituzte. 

Horrez gain, eskolarteko maila-
ko bakarkako eta bikoteak Eus-
kadiko Eskolarteko Jokoetan 
parte hartuko dute hilaren 24an.

LOKEko amateur mailako gimnastetako batzuk, eskuratutako dominekin. LOKE GIMNASTIKA

LOKE amateurrek ere 
dominak jantzi dituzte
Amateur mailako Gipuzkoako txapelketa lehiatu da Eibarren. Bakarka zein  
taldean LOKEko ordezkariak podiumean izan dira maila ezberdinetan. Hilaren 25ean 
eta 31n jokatuko den Euskadiko txapelketarako sailkatu dira ordezkari guztiak

Gipuzkoako txapelketa
• Martina Miguelez - 1º
• Pablo Roman - 1º
• Izaro Santamaria - 3º
• Daniel Nikitin - 3º

Gipuzkoako kopa
• Maria Villalon - 1º
• Inhar San Sebastian - 1º
• Unai Granado - 3º
• Ur Crespo - 3º

Bakarkakoak/bikoteak
Master A maila
- Paula Martinez - 8º

Pilota - 8º
Mazak - 9º

Senior A
- Mirian Prieto - 2º

Pilota - 1º
Uztaia - 3

Jubenil A
- Maitane Sarmiento - 3º

Pilota - 3º
Zinta - 7º

- Noa del Amo eta  
Saioa Boyero - 7º

Zinta -  8º
Pilota - 7º

Taldeak 
Jubenil A 
- LOKE - 4º
Kadete B
- LOKE - 8º
Kadete C
- LOKE - 1º

* Beltzez podiumeko postuak

Txintxarri
Kadete mailako Euskal Ligako 
ZAST GAP ZKE eta Ostadar 
Alvite Arquitectura taldeen ar-
teko partidako azken txistua jo 
eta garaipenarekin denboraldia-
ri amaiera eman dio Ostadar 
saskibaloi taldeak, Zarautzen. 
Lehiari agur esan dion saskiba-
loi ataleko azken ordezkaria 
izan da eta hilaren 17an urte 
zirraragarri eta gogorra biribil-
du zuen Jonatan Reinoren tal-
deak; 48-64 gailendu zen.

Lehen hamar minutuak ber-
dinduak (14-16) izan ziren arren, 
bigarren laurdenean aurrea har-

tzea lortu zuen talde urdin beltzak 
(24-34). Atsedenaren ostean, La-
sarte-Oriako taldeak aldea man-
tentzeko lan egin zuen. Ez hori 
bakarrik, laurdenez laurden 
errenta handitzen joan zen; 12-16 
eta 12-14 izan ziren partzialak.

Gipuzkoako txapelketatik Eus-
kal Ligarako jauzia egin ostean, 
A-2 multzoan aritu da talde ur-
din-beltza. Seigarren sailkatu 
da eta hurrengo urtean, berriro 
Gipuzkoako txapelketan izango 
da lehian.

Ostadar SKTko Saskibaloi 
taldeen sailkapenak ondoko 
koadroan ikusgai dituzue.

Ostadarreko jokalariak erasoan, etxeko 
neurketetako batean. TXINTXARRI

Garaipena eskuratuta, 
denboraldiari agur
Ostadar SKTko Kadete Errendimendu Urrea taldeak Euskal Ligako azken jardunaldia 
jokatu du, Zarautzen. ZAST GAP garaitu eta urteari amaiera eman dio ekipoak. 
Hurrengo denboraldian, Gipuzkoako txapelketara itzuliko da talde urdin-beltza

Txintxarri
Futbol denboraldia amaitzear 
da. Maila ezberdinetako txapel-
ketetako azken jardunaldiak, 
kanporaketak zein finalak joka-
tzen ari dira. Herriko ordezka-
ri gehienek euren denboraldia 
amaitu eta maila mantendu 
duten duten arren (ikus ondoko 
koadroa), gutxi batzuk Kopa eta 
Udaberri kopako finalerdi eta 
finaletan sartu dira.

Ostadar SKTko Erregionalak 
Bergara izango du aurrez kopa-
ko finalerdian. Talde urdin-bel-
tzeko infantil I. mailako taldea 
ere Udaberriko kopako finalean 
da; Zarautz KE C izango du aur-
kari.

Texas Lasartearra CFri dago-
kionez, Kadete 1. mailako tal-

deak kopako finalerdiari aurre 
egingo dio; Ekintzarekin neur-
tuko ditu indarrak. 

Horrez gain, talde txuri-urdi-
neko jubenilen B taldeak Go-

rengo Jubenil mailarako igoera 
du jokoan azken jardunaldian. 
Lehen lau sailkatuen artean 
geratzeko Urnieta KE C garaitu 
beharko du.

Ostadar SKTko Erregional Gorenak azken jardunaldia jokatu zuen hilaren 18an. TXINTXARRI

Herriko futbol taldeak, 
kopako azken fasean
Ostadar SKT zein Texas Lasartearra CFko talde gehienek denboraldiari agur esan 
badiote ere, hainbat taldeek kopa zein Udaberri kopako finalak jokatuko dituzte 
hilaren 24an eta 25ean. Beste batzuek euren lehiaketako azken partida jokatuko dute

Senior II. maila  
- 4º (A-2 multzoa)

Senior III. maila  
- 8º (A-2 multzoa)

Junior Errendimendu zilarra
• Ostadar SKT - 6º
• Ostadar SKT Beltza - 8º

Euskal Liga, Kadete 
maila - 6º (A-2 multzoa)

Kadete Errendimendu 
zilarra - 8º

Kadete Partaidetza  
- 2º (A-3 multzoa)

Infantil Partaidetza Handi
• Ostadar Beltza  
-4º (A-3 multzoa)
• Ostadar Urdina  
- 1º (A-2 multzoa)

Infantil Partaidetza Txiki
• Ostadar Beltza  
- 1º (A-2 multzoa)
• Ostadar Urdina  
- 8º (A-2 multzoa)

Ohorezko Erregionala
• Ostadar SKT - 13º

Gorengo Maila
• Ostadar SKT -  6º (1. 

multzoa)

Erregional I. Maila, kopa
• Ostadar SKT -  

Finalerdia hilaren 24a
• Texas Lasartearra CF -  

6º (3. multzoan)

Jubenilen Ohorezko maila, 
jaitsiera
• Ostadar SKT -   

3º (1. multzoan)

Jubenilen Gorengo maila
• Ostadar SKT -   

11º (2. multzoan)

Jubenilen I. Maila, igoera
• Texas Lasartearra CF B -  

azken jardunaldia hilaren 24a

Jubenilen I. Maila, kopa
• Texas Lasartearra CF -  

7º (3. multzoa)

Jubenilen I. Maila, 
Udaberriko kopa

• Ostadar SKT -  
5º (2. multzoa)

Kadete Ohorezko maila, 
jaitsiera
• Ostadar SKT - 4º (1. multzoa)

Kadete I. Maila, kopa
• Texas Lasartearra CF - 

Finalerdia hilaren 24a
• Ostadar SKT - 4º (2. multzoa)
• Ostadar SKT (neskak) -  

7º (1. multzoa)

Kadete I. Maila,  
Udaberriko kopa
• Ostadar SKT -  

azken jardunaldia hilaren 24a

Infantil Handi, kopa
• Ostadar SKT -  

6º (1. multzoan)

Infantil Txiki, Udaberriko kopa
• Ostadar SKT -  

azken jardunaldia hilaren 24a

Infantil I. maila, 
Txapeldunen fasea
• Texas Lasartearra CF -  

7º (3. multzoan)

Lasarte-Oriako eta Hernaniko 
gomazko pala taldeek Herriar-
tekoko kanporaketako lehen 
jardunaldia jokatu zuten hilaren 
16an, Hernanin.

Bakarkako lehian Julen San 
Miguelek erraz irabazi zion aur-
kariari, 20-9. Borroka ederra izan 
zen bikotekoan, baina Xabi Artea-
ga eta Jagoba Mendizabalek garai-
penea erdietsi zuten, 20-17. Eta 
bakarkako zazpira arteko neurke-
tan, Iker Artetxek ezin izan zuen 
hirugarren puntua ezkuratu; 7-20 
gailendu zen Hernaniko ordezkaria. 

Pilotari lasarteoriatarrak gogor 
borrokatu eta 2-1 gailendu ziren 
arren, etxean lotu beharko dute 
final laurdenetarako sailkapena. 
Hitzordua gaur da (hilak 23), 
19:00etan, Loidibarrenen.

Intzako pilotariei dagokionez, 
herriko kirol elkarteak ordezkari 
bakarra du lehian, infantil maila-
ko Intza 2 bikotea. Udaberri txa-
pelketako final zortzirenei egingo 
die aurre, gaur, Seguran.

Hernaniren aurkako 
Herriarteko 
kanporaketa, irekita

Azkorteko autobusaren harira 
Lucia Muñozek egindako kon-
takizunean hainbat gauza omi-
titzen dira interpretazio okerrei 
bidea irekiz. 

Polemika antzuetan sartzeko 
asmorik gabe eta gauzak argi 
uzteko helburu bakarrarekin, 
hauxe adierazi nahi dut:

- Lucia Muñoz beti aurkeztu 
da Biyak Bat elkarteko ordez-
kari bezala eta bere exijentzia 
beti berdina izan da: Biyak Bat 
elkarteko kideek doako autobus 
zerbitzua izatea Azkortera 
joan-etorria egiteko.

Bere aldarrikapena inoiz ez 
da izan mugikortasun mugatua 
duten herritarrentzat. Horren 
adibide, autobus zerbitzua an-
tolatuko balitz herritar guztien-
tzat irekia izan beharko lukee-
la jakinarazi zitzaionean, Biyak 
Bateko kideak lehenestea eska-
tu izana, autobusean beharko 
zituzten lekuak aurretik erre-
sebatuz eta gainontzeko herri-
tarrei ondoren eskainiz.

- Ttakunera jo duen guztietan, 
aurrez-aurre, telefonoz eta Wha-
tsApp-ez artatua izan da, erantzun 
zaio eta behar izan diren azalpen 
guztiak eman zaizkio.

- Bai udaleko eta bai Biyak 
Bat elkarteko ordezkariekin 
egindako bileretan alternatibak 
planteatu dituen bakarra Ttakun 
izan da (finantzazioa bilatu, au-
tobus enpresa desberdinak kon-

tsultatu, Manttangorria erabil-
tzea proposatu, Biyak Bat elkar-
teak udalarekin duen hitzarme-
nean Azkortera joateko autobus 
zerbitzua erantsi, autobusaren 
gastua partekatu, zerbitzua era-
biltzaileek ordaindu...) baina 
proposamen guztiak gaitzetsiak 
izan dira.

- Atzera begiratzen badugu, 
Azkortera joateko autobus zer-
bitzua udalak antolatzen zuen, 
duela urte batzuk antolatzeari 
utzi zion arte. Ondoren, Ttaku-
nek hartu zuen ardura hori. Iaz, 
diru kontuek ematen ez zutela 
ikusita, Ttakunek gastua bere 
gain hartzea ez zela bideragarria 
erabaki zen eta egoera ez da 
aldatu.

- Azalpen hauek eta gehiago 
eman zaizkio Luciari.

- Ttakunek ez du baztertzen 
etorkizunean autobus zerbitzua 
antolatzea herritar guztientzat. 
Erabakia urtez urte hartuko da, 
uneko baldintzen eta egoeraren 
arabera.

Ulertu nahi duenari...

ARKAITZ ILLARRAMENDI

ESKUTITZAK

Eskutitzak argitaratu nahi dituzten herritarrek hiru modu dituzte testua bidaltzeko: 
bulegora etotzea (Geltoki kalea 4, behea), txintxarri@ttakun.eus helbide 
elektronikora edo WhatsApp bidez, 688 68 35 10 telefonora bidaltzea. Idatzia orri 
hauetan publikatua izan dadin, izen-abizenak zeintzuk diren zehaztu beharko dute.

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak dei 
dezala 658 08 93 80 zenbakira.

Trastelekua saltzen dut, 20 m2., sotoa 
da, Sasoetan. 4.000 euro. Harrema-
netarako zenbakia: 644 90 21 09.

ERRENTAN HARTU
Herri erdigunean garaje bat alokai-
ruan hartzeko prest nago. Harre-
manetarako zenbakia: 688 89 87 
32.

Etxe bat alokatu nahiko nuke. 
Harremanetarako zenbakia: 687 35 
50 95.

ERRENTAN EMAN
Apartamentu bat alokatzen dut 
Landetan (Vieux-Boucau). Urte 
guztirako edo udan zein Aste San-
tuan: 688 66 79 82.

LANA

ESKAINTZA
Interna modura lan egiteko pertsona 
behar dugu, Soziosanitario tituluduna. 
Interesa duenak dei dezala: 685 70 
44 40 edo 635 20 73 86.

ESKARIA
Etxeko garbiketa lanak egiteko eskain-
tzen naiz. Esperientzia eta informeak 
ditut. Harremanetarako zenbakia, 687 
35 50 95.

Interna gisa lan ugari egiteko prest 
nago, besteak beste, adineko pertso-
nak zaintzeko. Harremanetarako, 613 
95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

BESTELAKOAK

HEZKUNTZA

Batxilergoko Bigarren mailako ikaslea 
naiz eta edozein irakasgaietako kla-
se partikularrak emateko prest nago. 
Harremanetarako, 678 17 15 99.

2. Batxilergoko ikasle bati Matema-
tiketan laguntzeko eskola partikula-
rrak emateko norbait behar da. Inte-
resa dutenek deitu zenbaki honetara: 
660 89 48 14 (Mari Karmen).

12 urteko neska bati zatikiak edo saio 
partikularrak emateko norbait behar 
dut. Harremanetarako zenbakia: 687 
35 50 95.

SALEROSKETA
Haritz egurra saltzen dugu, tximinia 
edota ekonomiketarako. Eskatu os-
tean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

125 c.c-ko motorra, Piaggio Liberty 
beltza. 2013 urtean matrikulatuta eta 
21.000 km. 616 43 47 65 (Joxe).

Opel Antara 150cv salgai. 2008. 
urtekoa. Gris koloreko larruzko eser-
leku berogarriekin. Funtzio anitzeko 
txartela.Nabigatzailea pantailan eta 
esku librekoa. Aleazio-hagunak. 
Hurbiltasun-sentsorea. Aire girotua. 
Likidoen aldaketak eginda. Balaz-
ta-pastilla eginak. % 80ko estalkiak. 
Autoa oso ondo dabil eta oso zabala 
da. 7.000 euro. 672 41 67 61.

Kawasaki Z900 saltzen dut, 2018. 
urtekoa, 17.504km-rekin. Estrak ditu, 
SC ihes-hodia, balazta-heldulekuak, 
erorketen aurkako gomak, direk-
zio-esekidura eta martxoko estalkiak. 
Dauzkadan serieko gauza guztiak 
motorrarekin batera entregatuko 
ditut. 6.000 euro. 606 59 90 64.

BMW X5 4.4.I saltzen dut. 2001. 
urtekoa. 4000 euro. 606599064

AZOKA TXIKIA

ZORION AGURRAK

Maddi
Zorionak Maddi!!! 
Ametsetan 
ametsetan, hamabi 
urte pasa dira!!! 
Asko maite zaitugu!!! 
Oier, Unax, aita eta 
ama.

OSTIRALA, 23 	 DE MIGUEL

LARUNBATA, 24 	 ACHA-ORBEA

IGANDEA, 25 		 ACHA-ORBEA

ASTELEHENA, 26 	 DE MIGUEL

ASTEARTEA, 27 	 LASA

ASTEAZKENA, 28 	 GIL

OSTEGUNA, 29 	 ACHA-ORBEA

'URTE OSOKO GUARDIAK' 
Informazio gehiago www.cofgipuzkoa.
com webgunean eskuragarri.

GUARDIAKO FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: San Frantzisko 1/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia:  Elkano kalea 9 behea, 
Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik ez 
baduzu izena eman.
· Zehaztutako datan 
argitaratuko da 
webgunean eta 
ostiralean paperean.

Posta elektronikoa 
· Mezua bidali 
txintxarri@ttakun.eus 
helbidera, eta idatzi: 
izen-abizenak, 
urtebetetze eguna, 
urteurrenaren data 
edo ezkontzaren data 
eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

Maritxu
Zorionak guapisima!!  
Urteak joan eta 
urteak etorri, zu beti 
"mutxa martxa"! Eta 
segi horrela! Muxu 
asko familiakoen 
partetik.

OSTIRALA 23
LASARTE-ORIA Ospakizuna
Herriko aniztasuna "aberastasuna" 
dela aldarrikatu eta jatorri 
desberdinetako herritarrak 
saretzeko asmoz, Milakultura 
ekimena aurrera eramango dute. 
Goizean zehar hiru ikastetxeetako 
ikasleek zenbait ekimen eta jolas 
burutuko dituzte. Arratsaldean, 
berriz, helduen txanda izango da, 
eta, besteak beste, herrialde 
ugaritako jakiak eskaini eta kulturak 
erakutsiko dituzte.
Okendo plaza, 10:30etik eta 
18:00etatik aurrera. Eguraldi 
txarra egiten badu, Oriarte 
Landaberriko patioan bilduko dira.

LASARTE-ORIA Musika
XIX. Musika Topaketak aurrera 
eramango dituzte Danok Kide 
elkarteak eta Lasarte-Oriako 
Udalak. Doako emanaldi bat egingo 
du Donostiatik etorriko den Iesu 
abesbatzak eta hamahiru abestiko 
kontzertu bat emango du.
Ama Brigitarren komentua, 
19:30ean.

LASARTE-ORIA Gastronomia
Intza elkartekoek sagardotegi 
denboraldiko jakiak dastatu eta 
sagardo freskoa edango dute, 
barrikotean.
Intza elkartea, 20:00etan.

LARUNBATA 24
LASARTE-ORIA Jaia
Iñigo de Loiola kaleko bizilagunek 
Udaberriko Festa ospatuko dute, 
goizetik hasi eta ia iluntzera arte:
    10:00etatik 11:30era, Ankoker 
taldeak kaleak girotuko ditu.
    10:00etatik 12:00etara, haurren 
nahiz helduen bizkotxo lehiaketa 
egingo dute. Sariak 13:00etan 
banatuko dituzte.
    11:00etatik aurrera, pintxo-
potea egingo dute, jatekoa eta 
edatekoa amaitu arte.
    11:00etatik aurrera, Yon Pavon 
Cocktail Events enpresak barra 
jarriko du.
    11:00etatik 13:00etara, 
haurrentzako jolasak. Babesleek 
sariak emango dituzte.

    11:30etik 13:00etara, LOZET 
elkartearen erraldoi eta buruhandiak 
ariko dira.
    11:30etik 14:00etara, 
Kilkerband txarangak emanaldia 
egingo du.
    14:30ean, bazkari herrikoia 
egingo dute. Paella jango dute.
    16:30ean, bingoan jokatuko 
dute. Babesleek sariak emango 
dituzte.
    18:00etan, Slow Time Blues 
Band taldeak kontzertua emango 
du.
    19:00etan, DJ Karpin-ek musika 
jarriko du, festa amaitu arte.
Iñigo de Loiola kalea, 10:00etatik 
aurrera.

DONOSTIA Manifestazioa
Errausketaren Aurkako 
Mugimenduak mobilizazio bat 
aurrera eramango du Gipuzkoako 
Foru Aldundiaren egoitza parean, 
Erraustegiak egunero kutsatzen 
gaitu. Erraustegia gelditu lelopean. 
Lasarte-Orian Aire Garbia 
plataformak bat egin du 
ekintzarekin eta herritarrak 
gonbidatu ditu parte hartzera.
Donostia, 13:00etan.
 
LASARTE-ORIA Jaialdia
Pop-rock jaialdi bat egingo dute, hiru 
talde gonbidatuta: Yacare, Macarena 
eta Da Igual. Sarrera, doan.
Andatza plaza, 20:30ean.

IGANDEA 25
LASARTE-ORIA Azoka
Scooter Club Euskadi elkarteko 
kideek Merkadillo brocante azoka 
antolatu dute, aurten 25 urte bete 
direlako motorzaleen rallyak 
antolatzen hasi zirela. Motorren 
bigarren eskuko tresnak salduta, 
horiek berrerabiltzea eta hurrengo 
egitasmoak finantzatzeko dirua 
lortzea dira proiektuaren 
helburuak. Bermutaren ordua 
egingo dute eta DJ batek musika 
jarriko du.
Pablo Mutiozabal kalea, Oriarte 
Landaberri institutuaren eta 
Buenetxea taberna-kafetegiaren 
artean.

ASTEARTEA 27
LASARTE-ORIA Jaiak
Zabaleta auzoko festak hasiko dira:
18:00etan, haurren txupinazoa.
18:00etatik 20:00etara, 
haurrentzako jolasak: serigrafia eta 
Talentu Bila. Aurreneko 
ekimenerako kamiseta argiak 
eraman beharko dituzte partaideek 
eta euro bat ordaindu, gastuei aurre 
egin ahal izateko.
20:00etan, goxorraketak, 
buruhandiak eta festetako dantzak.
Zabaleta auzoa, 18:00etan.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Jaia
Iñigo de Loiola kaleko bizilagunek Udaberriko Festa ospatuko dute, goizetik 
iluntzera arteko egitaraua aurrera eramanda. Ez dira faltako jatekoa eta 
edatekoa, haurrentzako jolasak edota musika eta dantza.
Bihar, hilak 24, Iñigo de Loiola kalean, egun osoan zehar.

ASTEAZKENA 28
LASARTE-ORIA Jaiak
Zabaleta auzoko festetako bigarren 
eguna izango da:
18:00etatik 20:00etara, 
haurrentzako jolasak: eskulanak.
19:00etan, erraldoien entsegua, 
plaza ondoko errepidean.
20:00etan, goxorraketak, 
buruhandiak eta festetako dantzak.
Zabaleta auzoa, 18:00etan.

OSTEGUNA 27
LASARTE-ORIA Jaiak
Zabaletako festetako hirugarren 
eguna izango da:
18:00etatik 20:00etara, 
haurrentzako jolasak: apar festa.
19:00-20:30, pintxo-potea.
19:30ean, batxata entsegua.
20:00etan, goxorraketak, 
buruhandiak eta festako dantzak.
Zabaleta auzoa, 18:00etan.

OSTIRALA 30
LASARTE-ORIA Jaiak
Zabaletako festetako laugarren 
eguna izango da:
17:30ean, aurpegi margoketa, 
goxorraketak eta buruhandiak.
18:45ean, Teresa Sorgiñaren 
jaitsiera eta ongietorria: Porrotx eta 
Marimototsek pailazoen pregoia, 
Jalgunekoen emanaldia eta Sorgin 
Dantza herrikoia.
21:00etan, helduen afaria, norberak 
berea eramanda.
23:00etan, Kukukakoen dantzak.
00:00etan, Akelarre ikuskizuna.
00:30etik aurrera, Marte Lasarte 
eta Txiskeroak taldeen kontzertua.
Zabaleta auzoa, 17:30ean.

LARUNBATA 31
LASARTE-ORIA Jaiak
Zabaletako jaietako bosgarren 
eguna izango da:
09:00etan, diana.
11:00etan, saskibaloi partidak.
11:00etan, margoketa tailerra eta 
txokolate jana.
11:00etan, Xumela eta Earra! 
bertso eskolakoen emanaldia.
12:00etan, zaharrei omenaldia.
12:30ean, sagardo festa.
15:30ean, mus txapelketa.
17:00etan, LOZETekin kalejira.
17:30etik 20:00etara, pilotako 
finalak eta Arranopola txaranga.
20:00etan, goxorraketak eta 
buruhandiak.

 

21:00etan, herri afaria.
23:50ean, zezensuzkoa.
00:00etatik aurrera, Auskalo 
taldea eta DJ Fantasia.
Zabaleta auzoa, 09:00etan.

IGANDEA 1
LASARTE-ORIA Jaiak
Zabaletako jaietako azken eguna:
09:00etan, diana.
10:30ean, patata tortilla lehiaketa.
11:00etan, Kukukakoen dantzak.
12:00etan, herri kirolak.
13:00etan, proba misto nagusia.
14:30ean, herri bazkaria.
17:30ean, toka txapelketa.
18:00etan, dantza gidatuak.
20:30ean, azken traka eta Teresa 
Sorgiñari agurra.
Zabaleta auzoa, 09:00etan.

Lasarte-Oriako Errigora 
boluntario taldeko kideen 
eskertza mezua: "Inoizko 
produktu gehien banatu 
ditugu Lasarte-Orian ere! 
Iaz baino 220 litro olio 
gehiago, denera 2.425;  iaz 
baino 101 kontserba lote 
gehiago, guztira 454. Mila 
esker beste modu batean 
kontsumitzeko apustua 
egiteagatik. Lasarte-Orian 
ere anbizioz eta ilusioz 
lanean jarraituko dugu 
elikadura burujabetza, 
euskara eta auzolana 
helburu dituen Errigora 
proiektuan. Hurrengo 
kanpainak zuk ere parte 
har dezakezu!".

Boluntario bat. ERRIGORA

Errigorako 
boluntarioen 
eskertza

